Jestusnoa Yoiki Fétsa Hebreofo
Kirika Kenexo Fomani

Jests afe Apa6xo yoini. Naskaké no
tapitiro afe keskaramaki

1Efe yora mishtichi, & mato kirika
kenex6 fomai ma tapind Jestsnoa.
Taeyoi Epa Niospa afe meka noko xinifo
israelifo yoipaoni méxotaima. Afe
ajirionoa ato yoipaoni. Askatari afe
namapa ato yoipaoni. Askatari afe meka
yoimisfoxd ato yoipaoni. 2Akka
iskaratia noko yoia afe Fakeoxo.
Naskaké no tapitiro Nios afe
keskaramaki. Afe Fakeoxd keyokoi nai
méranoafoya mai anoafoyari onifani.
Naskafata afe Fake katoni nai
méranoafoya mai anoafoyari néko
xanifo finakéia ind. 3Nafi
sharafinak6iaki Apa Nios keskarakoi.
Apa Nios afe keskaraméaki noko dimani.
Naato keyokoi kexesharamis afe
mekasharaoxo. Askatari nokodnoax nani
noko chaka noko soaxoxiki a keskara
shara noko 6i. Naskaké ndko chaka ana
shindima. Naskata ma otoax nai méra
kani Apa fe xanifokdi ixiki.
Niospa éafe ajirifo Jests ato finokoia
4Naskaké no tapitiro Niospa Fake
ajirifo ato findkdia. Naskax Niospa Fake
xanifokoi Jests. >Akka Niospakai afe
ajirifo yoiki iskafamisma:
Mifi éfe Fakekoifoki. E méto Epaki,
ato famisma. Akka afe Fake fisti yoiki
iskafani:

Mi éfe Fakekoi. Naskaké mi fisti

ato xanifo finakoia ipanakaki,
ix0 yoini. ®Naskaxo afe Fakekoi mai ano
nichini. Naskata afe &jirifo yoini
iskafaki:

Keyokoichi éfe Fake noikoikafe.
“Mi fasi sharakoi,”

ix0 yoikafe. 7Naskata afe ajirifoonoa
yoiki iskafani:

Efe &jirifo oa nefe koshi katiro
keskara € fai, é&fe meka yoinofo.
Nafori oa chii xoisai keskarafo.
Naskaké na € ato yoiai keskafaki afara
arisafatirofo,

ix0 Niospa yoini. 8Akka afiana afe
Fakeonoa yoiki iskafani:

Mi ea keskarari. Miri mi Nioskoi.
Mi ato xanifokoi ipanaka. Mi keyokoi
ikikdisharapakenaka. °Mi afara
sharafo noikoimis, na afara chakafo
noikaspayana. Naskaké &€ mia katoni
mi ato xanifo ind. Akka 3jirifo & ato
inimamai. Akka € mia inimamak®éi,

ix0 yoini. 19Askata ana yoini,

Miri ea keskarakoi. Mi ato
xanifokoi. Afaa oniyamatai mai yafi
nai mi onifaki taefani. 11Naskaké nafo
keyokoi mitokomexii. Akka mi fisti
keyonakama. N3 rapati ma chapoax
keyotiro keskai mai fe nai keyoxii.
12Rapati chapoké potatirofo fetsa fena
shara fixikaki. Naskarifiaki mai fe nai
ana sharakéma mi ana mai yafi nai
paofaki keyotiro. Ana fenashara faxiki

HEBREOS 1, 2

fenashara in6fo. Akka mi fetsatiroma.
Mi fisti ipanaka,
ix6 Epa Niospa afe Fake yoini.
13Niospakai afe djirifo yoiki
iskafamisma:

Ma efe xanifo ikikai efe

ketaxamei. Tsaokéfe,
ixokai yoimisma. Akka afe Fake fisti
yoini iskafaki:

Mi efe xanifokdi ikano nd mia
noikaspaifafe ana mia afeska
fatirofoma mimai keyokoi ato ikiké.
Na mia noikaspaifo mi ato ikixii, &
mia askafaino mi efe xanifokéi ixii,

ix0 yoini. 14Akka Epa Niospa afe &jirifo
yoini noko kexesharandfo. Fatorafaferi
Jests Ifofaafomaki afe ipaxakaki.
Naskaké Niospa afe ajirifo yoini a
Ifofaafo kexesharanofo.
Naskaké no tapia ajirifo Jests
finokoia.
Jestis nokodnoax nanixaki noko
imapakenakaki. Naskaké kachikiri
fayamakafe

1Akka Cristo &jirifo finokdia.

Naskaké na meka chanimakéi
Niospa Fakednoa né nikasharakaitiro,
na meka shara kachikiri fayamaxiki.
2Niospa éfe djirifo nichini afe meka
yorafo yoitandfo noko xinifafe
nikasharanofo. Akka
nikasharayamaifono Niospa ato
omiskdimani. 2Akka taefaki Jests
yoiyoni nokodnoax chipo naxiai, noko
chaka noko soaxoxiki no afe ipaxand.
Nanori ato yoiaito nikakaxd a afe
rafemisfafe noko yoinifo. Akka no Jests
Ifofaino, Niospa noko ifitiro. Akka no
nikayamaino Niospa noko ifitiroma.
4Askatari Niospa afara fetsa fetsatapafo
tsoa atiroma keskara ato ispapaoni adxo
tapinofo dfe meka chanimakoikeé.
Askatari afe Yoshi Shara ato méra
naneni ato katox6 nafafe yonoki fetsa

fetsafaki yonoxondfo. Naskaké no
Niospa meka chanimara fai.

Jesucristo nono mai anoax yorakéi ikiyoi
oni, feronifakekoi askafiax Niosko6i

5Akka Niospa afe jirifo yoiki
iskafanima: “Na mai fena anoax ma
xanifo ixii,” ix0 yoinima. (Naskaké no
Jestisnoa nd shindmakitiroma namai
xanifofinako6iké.) ¢ Akka na kirika
keneki David yoiki iskafani Niospa
shindmanaino:
Epa Niosi, keyoko6i mi onifani.
Akka nokai afama. Naskafeké mi noko
noiyana mi noko shinamis, noko
kexesharayana. 7-8Akka mi 3jirifafe
noko findyonifo. Naskafiano nono mai
anoa mi noko xanifo ima. Naskaké na
mi onifanifafe noko nikakéitirofo
mimai noko xanifo imasharaké,
ix0 keneni. Akka keyokoi na Niospa
onifanifo nd dto xanifo itiro. Tsoa
fetsakai xanifo itiroma. Askafiano
keyokdichi noko nikakanima. 9Akka ma
no tapia Niospa noko noiki nono mai
ano Jests nichini yorakoi in6. Naskaké
afe ajirifafe Jesus findyonifo. Akka ma
nokoonoax nai omiskoixd noko chaka
soaxoké. Epa Niospa xanifo finakoi
imani, ndskaramai Niospa fichipaiki
keyokdi noko noiki. 19Epa Niospa
keyokoi onifani adnoax keyokoi inofo.
Naskakeé afe fakefo afe
isharapakenakafo. Naskaxo afe Fake
Jests nichini nokodnoax omiskoiyono
nd afe ipaxand. Afe Fake fisti
nokodnoax omiskoitiro noko chaka
noko soaxoxiki. Naato Apa Nios ika ari
noko iyoano no afe ipaxatiro. 11 Akka
Jests afe Apa Nios nari noko Epa.
Naskaxo noko chaka soaxona no a
keskara shara in6. Naskax6 rafikima
noko yoiki iskafatiro: “Nafo éfe fakefo,”
ix0 noko yoitiro. 12Na chanimara
faafodnoa Jesis Apa Nios yoiki iskafani:

Epa Niosi, mionoa efe yorafo &
yoisharaxii. Naskaké ato fe mionoax &
fanaixii,

ix0 yoini. 13Naskax0 ana yoiki iskafani:

Epa Niosi, & mia chanimara faaki,

ix6 yoini. Naskafata ana yoiki iskafani:
Epa Niosi, nd ea chanimara faafo
ma mi ea ind éfe fakefo inofo,
ix0 Jesus Apa Nios yoini. Naskarakoi
keneni David.

14Na fakefo apa fistichi ato fake
fafiano na yora fistiyata na imi fistiya
ikafo tsoa osiama. Naskarifiai Jestsri
noko keskara yorakoi ipaoni. Yorakoi
kainixaki noko naxoni Satanés yoshi
chaka noko ifo iyamand ana noko
namapakenoma. Nokodnoax Jesis
naitia Satanés afe kerex xateni ana noko
afeska faxima. 1>Akka Jesiis nokodnoax
nayoamano yorafo nd naira ikax
ratekdipaonifo. Askafiano ma
nokoodnoax Jestis naxo noko chaka
soaxona afe ipaxanofo. Naskaké napai
no ana ratetiroma. 1*Akka ma no tapia
Jestiskai onima afe djirifo afara ato
axoyoi. Askatamaroko Abraham afe
fenafo na chanimara faafo, Abraham
chanimara fapaoni keskafaki chanimara
faifono ato afara axosharayoi oni.
17 Akka Jests noko keskara yorakéi ini.
Naskaké na né meemis keskarari arifi
meepaoni. Yorafafe noikaspaifono
meepaoni paekodi. Askatari mekafaifono,
askatari chakafamapaiyaifono,
meepaoni paekoi. Naskaké nokoonoa
shinai. Noko potaxikima. Naskaké Epa
Nios noko kifixomis noko imasharané.
Akka na Jesis nokodnoax nani ndko
chaka noko soaxoxiki. Naskaké noko
Apa Nios kifixotiro iskafaki: “Epa Niosi,
€ ato naxoniki ato chaka soaxodfe na ea
chanimara faifo,” ix6 Apa yoitiro.
Naskaxo noko Epa Nios kifixomis
xanifokoi itiro. 18Satands Jests
chakafamapaini. Akka Jesis omiskoifiki

HEBREOS 2, 3

afaa chakafanima. Naskaké nokori
Satands afara chakafamapaiyaito Jesis
noko axosharatiro nd afaa
chakafayamana.
Jestis Moisés finokoia

1Efe yora mishtichi, Epa Niospa

mato katoni afe Fakekoifo ma ind,
naskaxri ma afe xanifo ind. Niospa Jests
nichini nokodnoax nand. Akka naatori
Apa Nios noko kifixomis. Akka a ato
Nios kifixomisfo Jests ato finokdia.
Naskaké Jests shindsharakoikafe. 2Akka
a Niospa Jests yoini keskara, naskara
asharakoini. Naskatari Niospa Moisés
katoni israelifo Egipto mai anoa ato
ifind, askatari afe meka shara ato yoino.
Na Niospa yoini keskarari Moisés
asharakéini. 3Akka Moisésnoa
yoisharafitirofono, askatamaroko
Jestisnoa yoisharakoitirofo. Na pexe
sharadnoa yoisharatirofono,
askatamaroko na pexe famisnoa
yoisharakoitirofo. Naskarifiaki
Moisésnoa yoisharafitirofono akka
Jestisnoaroko yoiki finasharakaéitirofo.
4Aa pexe itiroma. Akka ni pexe famisto
atiro pexesharafaki. Naskarifiaki Epa
Niospa keyokdi onifani. >Akka Moisés
Epa Niospa afe yonomati ini. Niospa
yoini keskafaki, naskarakéi ani. Afe
kaifo israelifo ato yoipaoni Niospa
meka. Askatari ato kexesharapaoni.
Askatari Egipto anoa ato ifixd ato iyoni.
Na Moisés apaoni keskafaki 6iki
keyokdichi tapikoitirofo Epa Niospa afe
Fake nichiai afe yorafo ichapakéi ifind
nai méra afe ipaxanofo. 6Akka Jestskai
Epa Niospa dfe yonomatima. Afe
Fakekoi. Naskaké afe yorafafe ato
Ifokdi. Akka tsoamaki afe yorafo € mato
yoind. N0 Jesus Ifofax6 a noko yoiyoni
keskafaki né manasharai na ana oaitia,
no kachikiri fayamax no afe yorakéi no
iki.

Niospa fakefo adnoax inimakéitirofo ana
ato oiti fekaxtenoma

7-8 Akka Niospa Y6shi Sharapa yoiki
iskafani:

Epa Niospa mato yoiai keskafaki
nikasharakafe. Mato 6iti
kerexfayamakéfe Niospa meka
nikakaspaki. Mato xinifo keskara
iyamakafe. Mato xinifo € ifini Egipto
anoa. E ato ififinino tsda istoma anox6
ea nikasharanifoma. Askakimaroko Jestis
mato yoiai keskara nikasharakaikafe.
9NA tsda istoma anoxd mato xinifafe ea
nikakaspapaonifo na tsda 6iyomisma éfe
yonoshara € ato ispafiaino. Ano
afaamano a piaifo € ato indpaoni.
Askatari ano fakamano, € ato inapaoni.
E ato xinia rand askafafiaino ea
nikakaspapaonifo. 1°Naskaké € atoki
oitifishkini. Naskakeé € yoini iskafaki: “Ea
nikatamaroko ato 6iti méraxd afara
chaka shindmisfo. A & ato shindmapaiyai
keskarakai tsoa nikafoma.” 11 Naskaké &
atoki bitifishkiki & atodnoa yoini
iskafaki: “Na israelifafe ea
nikakaspakani. Naskaké a é ato
inimamapaiyai keskafaki € ato
axopakenakama,”

ix6 Epa Niospa noko xinifodnoa yoini.
12Efe yora mishtichi, disharakafe.
Noko xinifo keskara iyamakafe. Méato
shind mérax6 ma Jestis chanimara
fayamax chakak6i ma itiro. Ma askaikai
nd Nios nipanakéfe ma ipanakama.
13 Askatamaroko pena tii yoinonasharaki
inimama faatanakéafe noko Ifoxo
shinasharakoixikaki. Afara chakafafe
noko paratirofoki n6é chakafand. Akka
no nikaxd nd ana shindsharatiroma.
Noko 6iti chakakoi itiro. Naskaké ato
nikayamakafe. 14Akka no taefaki Jests
chanimara fakdini keskafaki eneyamax
no afe ipaxatiro. 15Akka na kirika
keneano iskaki € mato yoing,

Epa Niospa mato yoiai keskara
fisti nikasharafafaikafe. Mato xinifafe
Epa Nios nikakaspakaki ato oiti
kerexkdi fapaonifo. Naskaké ato
keskara iyamakafe. Mato o6iti kerex
fayamakafe. Naskax nikayospa
iyamakafe,

ix0 Niospa meka yoiki kenenifo.

16 Akka, ¢tsoafo Niospa tsekanimé
Egipto mai anoa afe meka
nikakaspakaki kachikiri faifono? Akka
keyokoi noko xinifo Moisés Egipto mai
anoa iyoni. Nafafe Nios
nikakaspapaonifo. 17 Akka, ¢tsoafoki Epa
Nios o6itifishkinimé cuarenta xinia ma
akax? Na nikakaspayana afara
chakafaifoki ini. Naskaké Epa Niospa
tsba istoma anoxd keyokdi ato
namapakeni. 18Akka, ¢tsoafo Niospa
yoinimé iskafaki? “A € mato
inimamapaiyai keskafaki &€ ana
askafapanakama,” ix0 yoini. Akka na
nikayospafo ato yoiki askafani. 1°Akka
Epa Nioskai tsda chanimara fanima.
Naskakanax a Niospa ato imapaiyai ano
tsoa ikinima. Naskakeé tsda anoxd
tenenima inimayana.

4 1Akka Epa Niospa noko yoiyoni

iskafaki: “Ma ea Ifofaino € mato ana
inimamatiro. Akka ma ea Ifofayamaké &
mato inimamatiroma,” ix6 noko yoiniki.
Naskakeé keyokoichi no Ifofanokafe. 2Epa
Niospa noko yoia: “E mato ifipai,” noko
fani. Naskarifaki Epa Niospa noko xinifo
yoiki iskafani: “E mato ifipai mato
inimamapaixiki and ma fekaxtenoma,” ix0
ato yoini. Ato askafafiaino tsoakai
nikasharanima. Kaxpakoi Epa Niospa ato
yoini. 3Akka Niospa Moisés shindmanaino
iskafaki kirikaki keneki yoini:

Ea nikayamaifono € atoki
oitifishkiki. Naskakeé € ato fasikoi yoia
iskafaki: “Ma ea nikayamaino & mato
mai shara fetsa ano imapakenakama
anoax ma isharano,”

ix0 ato yoini. Akka Epa Niospa keyokoi
onifani. Ma keyokoi askafaki fetsaxo
teneni. Naskafakiri Niospa fichipai afe
yorafo isharanofo ana fekaxteyamanéfo.
Iskaratiari afe yorafo isharamapai afe
isharapakexanofo. Akka nda nd Nios
chanimara faino, Epa Niospa noko
ifisharai no inimapakexanofo. 4Akka
kirikaki Moisés keneni pena tenetionoa
yoiki. Iskafaki keneni:

Seis nia yonoki Epa Niospa
keyokdi onifani. Naskaxd pena fisti
teneni,

ix0 keneni. 5Askatari ana kirikaki
keneni, iskafaki yoiki:

Efe isharapakenakafoma,

ix0 kirikaki keneki yoini.

6Askafiano ranari afe
isharapakenakafo. Akka na Niospa meka
nikakaspaifo afe ipanakafoma. 7Naskaké
Niospa shindmanainori chipo David
kirika keneki yoini iskafaki:
Iskaratia Niospa meka nikaki
mato shindma shinasharakafe.
Anorima shindkakima,
ix6 David yoini.

8Ma Moisés naano, Josué israelifo iyoni
Canadn mai ano isharandfo. Naskaifono
Niospa iskafaki yoini: “Na ea Ifofaafo efe
nai méra isharapakenakafo,” ixd yoini.
9Naskaké ma no tapia no Ifofaax, no afe
isharapakenaka. Epa Niospa afe yorafo
inimamasharapai isharapakexand&fo. 19Epa
Niospa keyokdi onifaxd inimayana teneni.
Naskarifiai nd Epa Nios ano kaax a nd
iyopaoni keskara n6 ana itiroma, Niospa
noko inimamasharakdiaino. 11 Akka
fekaxfiano nd Nios Ifofakditiro afe
isharapakexaki. Akka noko xinifafe
nikayamaito Epa Niospa ato mai shara
indpaifiki ato indnima. Néskaké nori ato
keskara ipaima.

12Epa Nios nipanaka. Naskarifiai afe
meka keyonakama, mitsisipakoi. Akka
keno ikikoichi nami potexd afe xaki

HEBREOS 4, 5

méra no Gitiro. Naskarifiai Epa Niospa
meka fasi finakdia. Afe meka shara nd
méra ikano a6x0 nod tapitiro no shara
ikamaki askayamai n6 chakamaki.
13Epa Niospa keyokdi tdpia nd
otatiroma. A nd afara shinaxo no amis
keskara keyokoi tapikoia. Akka nori
tdpia a ndo amis keskara. Naskaké no
Nios paratiroma.

A Nios ato kifixomisfo Jests ato finokoia

14Akka Jestsfi Niospa Fakeki. Askatari

noko Nios kifixomis. Naatofi a Nios ato
kifixomisfo finokoiaki. Naskax nai méra
Nios ano kani. Naskaké no kachikiri
fatiroma nikakodisharayana. 1>Naatori
meemis a Satanés noko afara
chakafamapaiyai keskara. Naskaké
ndato tpia a nd meemis keskara
fekaxkoi. Akka Satanas Jestsri afara
chakafamapaini. Naskafeké Jests
nikanima. Naskaké nokori axotiro.
16Naskaké n6 Nioski ranokima na no
yoipaiyai keskara no yoitiro. N6 yoiaito
Niospa noko noiki noko afara
axosharatiro.

1E mato yoind afeskax ato Nios

kifixomis xanifo itirofomaki. Na
Niospa ato katoato ndato noko kifixond.
Na Niospa katoa noko keskara yorari
itiro. Nafi Nios noko kifixomis xanifo
itiro. Naskaké yorafafe Epa Nios aicho
fakaki a Nios ato kifixomisto afe xanifo
afara inamis atori Nios inano. Askatari
yorafafe ato chaka soapaikaki na yoina
ina fexomisfo retexo ato koofaxoné Epa
Niospa ato chaka ato soaxond. 2Akka
nari noko keskarari naatori afara
chakafatiro. Naskakeé tsoa
tapisharayamaki, shindsharakima afara
chakafaino, na xanifafe tanaima
isharaxd ato axosharatiro. 3Naskaxo
yorafafe na yoina inafo indino naato
retex0 koofaki Epa Nios ato kifixomis
Epa Niospa ato chaka ato soaxond.

Naskatari ari afe yoina ina retexd
koofamis ari Epa Niospa chaka soaxono,
a noko axomis keskafaki. 4Akka akai
tsoa katometiroma Nios ato kifixomis
xanifo ixii. Nios fistichi ato katotiro
Aarén ani keskafaki. 5Naskarifiai Cristo
aari katomenima Nios ato kifixomis
xanifokoi ixiki. Akka Apa Nios fistichi
yoini iskafaki:
Mi éfe Fakekoi. Naskakeé mi fisti

ato xanifo finakoia ipanakaki,

ix0 yoini. ®Askatari ana iskafaki yoini:
Mifi ato Nios kifixomis xanifo

ipanakaki, na xanifo Melquisedec

ipaoni keskara,
ix0 Apa yoini.

7Jests nono mai ano ikax, ma chaima
naxiki omiskoikoini. Naskaxo fasikoi
mekayanad oiaiyana Apa Kifini iskafaki:
“Epa, mi keyokoi tapia. Ea mia ifipaiki
ea mia ifitiro & nandma,” ix0 yoini.
Méxotaima ni Apa amapaiyai keskara
fisti shindki Jesus afe Apa nikakdini.
Naskakeé afe Apa tenemakdini
axosharakodiyana omiskoiaino. 8Akka
Jests Niospa Fakekoifiax omiskoini.
Omiskoifiki Apa nikakéini. °Nokodnoax
omiskoifiki Apa Niospa yoiai keskara
nikakdini. Naskaxo a nikaifo ato
ifipakexaki. Naskax noko ifimis sharakoi
imis. 19Epa Niospa afe Fake Jestis
katox0 yoiki iskafani: “Mifi na
Melquisedec keskara ikikai. Naskaké a
ea ato kifixomisfafe dto xanifokoi mi
ipanakaki ato Tkipakexaki. Naskaxo a
eodnoa ato kifixomisfo xanifofori mi ato
findkoinifofanaki,” ixd Apa yoini.

Oisharakéikafe. Ma Jests kachikiri faa

fasi mesekoi itiroki

11E mato yoia Epa Niospa Jestis katoa
a noko Nios kifixomis afe xanifo
finakdia ixii. Akka nddénoa € mato fetsa

yoisharapai. Naskaké & mato ana
yoisharatiroma mamai fenamashta

tapiaino. 12-13Akka ma Niospa meka
nikaki ma ma xinia rana aka. Naskaké
tapikoixo ma ato yoikerana. Akka mékai
tapisharama. Akka a ma taefaki Niosnoa
ma ato yoiyoni md ma shindmakia.
Naskaké mato ana tdpimanofo ma ato
fenai. Na fake yome chocho afiai
yosiaima keskarakoifo, ma. Akka fake
yomeékai afaa piyotiroma. Naskarifiaki
mari Niospa meka tdpisharaima.
Naskaké ma tapiama fato sharamaki
fatofori chakamaki. 1#Akka no pena tii
Niospa meka 6ifafaiki no tapikoiax
isharakoitiro mamai né tapiax fato
sharamaki, fatofori chakamaki.

1Akka nokai fakefo keskarama.

Fakefafekai afaa tapisharafoma.
Akka noroko tapisharakoia. Akka fetsa &
mato yoipai a € mato yoiyomis keskara
ana € mato yoima. Ma no tdpia a ndo
afara chakafamis. Naskaké nd
rafikdiyana noko chaka shinamakitiro.
Naskaxo no Nios Ifofaino noko chaka
soaxotiro nd afe ipaxand. 2Ma no tapia
noko fétsa maotisafaino keyokoi
tapitirofo ma nomai Nios Ifofaino.
Askatari no tapia noko Nios kifixoyana
ato mifi noko mamatirofo Niospa Yoshi
Sharapa noko imasharand. Naskatari ma
no tapia no Jesus Ifofaax né naax nd
ana otoxiai. Akka a Jests
nikakaspamisfo Niospa a
omiskodipakenakafo méra ato potaxii.
Naskaké nafo ma no tapikoia. 3Naskakeé
a Niospa fichipaiyaino afara fetsafori nd
tapitiro.

4Naskaké noé Jesucristodnoa meka

shara nikax6 chanimara faax ma naax
Nios fe n6 ipaxatiro. Naskatari Niospa
Yoshi Shara noko fe iki. 5Naskaké no
Niospa meka tapisharakéiaino a Niospa
afara shara noko yoiai n6 atiro. Askatari
Niospa afara sharafo noko famapai
afara sharafo no atiro, afe Yoshi
Sharaoxd. 6Naskaké keyokoi no afo

El Nuevo Testamento en Yaminahua del Pert, 2da ed. ©2008, La Liga Biblica



413

tapifixé n6 Niospa Fake kachikiri faxo
chakafaki mekafaxo, n6é ana Ifofatiroma
ma nomai chakafax6 a noko Ifimis. Ana
tsda noko ifitiroma. 7Akka & mato yoind
nikakapo. Oi ikaino mai mechanatiro.
Naskaké tare anoax fanafo foaisharatiro.
Naskaké a tare yonomisfo inimatirofo
fanafo foaisharaino Niospamai
imasharaino. 8Akka na tare fetsa chaka
anori oi ikaino, fanasharafo foaitiroma.
Moxa chakafo fisti foaitiro. Naskaké
koofatirofo na fanachakafo kooi
mitokomend. Naskarifiaki fétsa Niospa
meka shara nikafafaifiki Nios chakafaki
mekafaito na keskarafo Niospa na
omiskdipakenakafo méra potaxii. No
tare shara keskaraké Epa Nios nokoki
inimatiro. Akka no tare chaka keskaraké
Epa Nios nokoki inimatiroma. Naskaké
noko omiskoimaxii.

Akka ma no tapia no Jests chanimara
faax no isharakéitiro

9Efe yora mishtichi, mé& matoonoa
tapisharakoia. Makai ato keskarama.
Akka Jests Ifofaax oa ma fai kai
keskara ma Nios ari kai. 1°Akka Epa
Nios sharakoi. Afaa chaka shinamisma.
A ma sharafamis Epa Niospa tapia,
shindmakima. Askatari ma Nios noiki a
chanimara famisfo ma ato axosharamis.
Naskaké Epa Nios shindmakima. 11Akka
Epa Nios kachikiri faxoma a ma akai
keskararifaki, ato sharafaki méxotaima
Ifofasharakoikafe, “Nioski nokoaitia no
afe isharapakexaki,” shinak6iki. 12Akka
Epa Niospa meka shindmakiyamakafe.
Epa Niospa fetsafo yoini iskafaki: “Ma
ea Ifofaki ma ea manasharaito € mato
afara shara inaxii,” ix0 ato yoini.
Naskarifiaki mari manasharakafe, Jests
kachikiri faxoma. Mari afara shara
fixikaki.

13-14Njospa noko xini Abraham
yoiyoni iskafaki: “Ekia mi Nios. Ea ts6a

findtiroma. Ramashara & chanimisma. E
mia yoind mi tapisharakéing. E mia
axosharakoikai mi fenafo ichapakdi
inofo. Akka mikai ato tandtiroma mi
fenafomai ichapakoiké,” ix6 Niospa
Abraham yoiyoni. 15Naskaké Abraham
fena fenakima manakoipaoni. Na
Niospa yoiyoni keskarakoi faki
Abraham &fini fake fini. Afe fake Isaaca.
16 Akka fétsa noko yoiki iskafatiro: “E
mia paraima éfe xanifafe ma ea oi.
Naskakeé na € mia yoiai keskara & mia
axoxii,” ix6 noko yoitiro. Naskaké no
tapitiro nokokairoko paraito.
17Naskarifiaki Niospa noko tapimapai
afe meka chanimakoi. A noko yoiyoni
keskara afeskaxd ana fetsafatiroma.
Niskaxd ato yoini iskafaki: “E Nioskdi.
Tsoakai ea findtiroma. Naskaké na é
mato yoiai keskafaki ma ea chanimara
fatiro,” ix0 ato yoini chanimara fanofo.
18Chanima Niospa a noko yoiyoni
keskara ma noko 6imasharakéia ma no
tapia. Naskaké noko paratiroma. Noko
yoini iskafaki: “Efe Fake & matoki
nichixii mato chaka mato soaxond ma
efe ipaxand,” ix0 noko yoini. Naskaké
no chanimara fai nd noko yoiyoni
keskara afe Fakednoax Epa Nios ano no
afe ipaxatiro. 1°Naskax0 ana afaa fetsa
no shinatiroma. Nios makinoakai tséa
noko potatiroma. Naskaké Epa Nios fe
no ipanaka. 20Jestis nai méra kani nd
adnoax chipo kano. Narix6 xanifokdixo
noko Apa Nios kifixofafaini Melquisedec
ipaoni keskaraxd.

Na Melquisedec yorafo
Nios kifixomis ipaoni

7 1Akka Melquisedecnoa € mato
yoind afe keskara ipaonimaki.
Melquisedec xanifo ipaoni pexe rasi afe
ane Salem anoax. Askatari ato Nios
kifixomis ipaoni. Na cuatro xanifofo
yometso chakafo ato ichoxd Abraham

afe pia ifitani, afama mishtifoya oaino,
na Melquisedec Abrahamki nokoni.
Naskata Melquisedec Abraham Nios
kifixoni axosharand. 2Askafaito 6iki
Abraham Melquisedec nd afama mishti
fitanai ranari inani. Na Melquisedec afe
ane “Asharakoimis,” famisfo. Na Salem
pexe rasi anoax xanifo ipaoni. Na Salem
afe ane “Isharakéi,” fapaonifo. 3Na
Melquisedec afe epa yafi afe efa nd
tipiama. Afe xiniforikai nd tdpiama.
Askatari n6 tapiama a fake kainitia. A
nanitiari no tapiama. Naskaké no
Melquisedec shinaki Niospa Fakeri nd
shinatiro. Naato noko Niosnoa kifixomis
xanifo ipanaka.

4Efe yora mishtichi, shinakapo.
Melquisedec xanifokdi ipaoni tsoa
keskarama. Akka Abraham israelifafe
taefenai ato xini iyopaoni. Abraham
sharakoi ipaoni. Askafixd Abraham
Melquisedec afama mishti inani afe
afaayamafeké. Akka Melquisedec xanifo
finakéia ini Abraham sharafiano.
5Israeli xoko fetsafo Levi dfe fenafo Epa
Niospa katoni. Nafafe ato kaifo Epa Nios
kifixopaonifo. Naskaké Moisés yoini
keskafaki nd ato Nios kifixomisfo kori
fisti rasi ato indpaonifo. Askatari dto
afama mishtifori ato inanifo ato kaifafe.
6Akka Melquisedec Levi afe
fenayamafiano Abraham afe afama
mishtifo fetsa fetsatapafo inani. Naskaké
Melquisedec Abraham yoini iskafaki:
“Abraham, mia Niospa axosharai,” ixd
yoini. 7Chanima, keyokoi no tapikoia
fétsa ato finokoixo afe mekapa ato shara
fatiro. Naskaké no tapia Melquisedec
Abraham finokoia. 8Naskakeé na israeli
xoko fetsafafe na Levi fenafo afama
mishti ato inéfinifono nafo ma nai
keyonifo. Akka Melquisedec Abrahamna
afama mishti fini. Akka Niospa meka
yoiki kenenifo Melquisedec iskaratia nia
keskara. °-1°Levi fenafafe ato xini

414

Abraham ipaoni. Naskaxo Abraham
Melquisedec afarafo indino Levifafe
akairi indi keskafanifo. N6 tapiama
afetiara nani. Naskaké nia keskara no
famis. Na Abraham Melquisedec afarafo
inditia Abraham afe fena Levi anokai
fakeama ini. Chipo Levi fakeni. Naskakeé
no tapitiro Melquisedec fistichi ato xini
Abraham yafi ato finokoia.

11Efe yora mishtichi, shindkapo. Epa
Niosxd Moisés noko yoini keskafaki Levi
fenafafe noko Nios kifixomisfafe noko
ifitirofono Niospa afe Fake
nichikeranima Apa Nios noko kifixomis
ind. Cristokai Levi afe fena Aarén
keskarama. Na Cristo Melquisedec
keskarakoi. 1214Akka tae fenai Levi afe
fena Aarén ini. Na Aarén yorafo ato
Nios kifixomis ini fetsafafe ato xanifo.
Akka noko Ifo Jestiskai Levi afe fenama,
xoko fetsa ini. Naskax Aarén keskarama.
Akka noko Ifo Jesds Judapa fena. Na
Levipa chipoko Juda. Akka, “Judapa
yorafafe yorafo ato Nios kifixomisfo
itirofora,” ix6 Moisés yoinima.
Askafiano Niospa afe Fake Jests nichini
yorafo ato Nios kifixomis in6. Naskatari
a Moisés yoini keskara Epa Niospa
fetsafani.

15Naskaké ana & mato méstekoi
yoisharapai. Iskaratia xafakiakdi no
tapishara Nios afara fetsa yoini keskara
noko Nios Kifixomis afe fena Jests,
Melquisedec keskara nokoki nokoni.
16 Akka Moisés yoini keskarakoi Levi afe
fenafo fisti ato Nios kifixomisfo
itirofoki. Jestskai Levi fenaxoma a
Moisés yoini keskaradnoax noko Nios
kifixomis itiroma. Askatamaroko Niospa
Jestis katoni noko kifixomis ind. Afe
sharadxo Epa Niospa Jests otofani. Ana
nanakama. Naskax noko Nios kifixomis
ipanaka Niospa sharaoxo. 17Nanori
Niospa yoiyoni David Jesucristoonoa
keneki iskafani:

Mi Melquisedec keskara. Naskaxo

mi yorafo Nios kifixomis ipanaka,
ix0 keneni. 18-19Naskaké a Moisés yoini
keskarakai no ana ifofaima. Nokokai
imasharatiroma. Askatari noko chaka
noko soaxomisma no Nios fe ipaxand.
Akka Jests dfe meka askarama. Afe
meka sharafinakoia. Epa Niospa Fake
nokoki nichini abnoax no afe ipanaka.

20-21 Akka Epa Niospa afe Fake yoini
keskafakikai Levi afe fenafo anori
yoinima. Niospa yora shindmanaino
iskara keneni, Niospa afe Fake Jests
yoiki iskafani:
Na meka & mia yoiai chanimakdi.
Naskaké & ana fetsapakenakama. E
yorafafe ato Ifok6i. Naskaké a & mia
yoiai keskafaki yorafo mi ato ea
kifixomis ipanaka,
ix0 Epa Niospa afe Fake yoini. 22Akka
Apa Niospa nanori yoiniké no tapitiro
Jestisnoax Nios fe no ipaxatiro. Akka
Moisés meka askarama. Adnoax Niospa
yorafo nd itiroma. Akka Epa Niospa
Moisésx6 Levi afe fenafo yoini keskara
sharafiano akka afe Fake Jests yoini
keskara sharafinakoia.

23Akka a ato kaifo ato Nios
kifixomisfo ichapafofiax afo natirofo.
Tsoa nipaxatirofoma. Ma fetsa nano
fetsari katotirofo atori afe yorafo Epa
Nios kifixomis ind. 24Akka Jestskai ato
keskarama. Nafi nipanakaki naato noko
Epa Nios méxotaima kifixomis ipanaka.
25Naskaké Apa Niosx6 noko ifitiro noé
afe ipaiyaito noko6xd Apa Nios
yoifafdini iskafaki: “Epa Niosi, € ato
naxoniki, ato chaka soaxofe. Naskaxo a
mi ika ano ato imafe,” ix0 nokooxd Apa
yoimis. Naskaké a nokodnoa Apa yoia
keskafaki noko naskakoi faxoxii no afe
ipaxané. Naskaxkai no
fenopakenakama.

26 Akka na Jestsfi noko Nios kifixomis
xanifokoiki. Apa Nios keskara

sharafinakéia. Fetsafo finokoia. Tsbakai
adnoa afaa chaka yoitiroma. Aatokai
afaa chaka shinamisma yora chakafo
keskarama. Naskaxo Apa Nios ika
anoafori ato findkoia. Naskaxd a no
yopaifo noko axosharatiro. 27 Akka a ato
Nios kifixomis xanifo fetsafo
keskarafoma. Taefaki afafe pena tii
yoina ina retepaonifo Epa Nios indkaki
ato chaka soaxond. Naskaké Niospa ma
ato chaka soaxonano yora fetsafaferi ato
yoina inafo inanifo, atori Epa Niospa
chaka soaxond. Akka Jestskai ato
keskarama. Jests ato finokoia. Naskakeé
Jests nai fistini noko chaka soaxonano
Epa Nios fe no ipaxatiro. 26Akka Epa
Niosx0 Moisés yoini keskafaki
yorafoonoa Epa Nios ato kifixomisfo
inofo ato xanifofo katonifo. Akka nafofi
noko keskarafori nafaferi afara
chakafamisfo. Naskaké Niospa yoiyoni
keskafaki afe Fake Jests chipo katoni
nokooxd Nios kifixomis ipaxand.
Aatokai afaa chakafamisma.
Isharakéimis.

Epa Niospa meka fenasharakéi yoini Jests
noko naxono6 noko chaka noko soaxoxii

8 1-2Akka na sharafinakoia no yoiai
nafi Apa Nios xanifokoi ika ari afe
ikaki. Naskaké no afara yoipaiyaito
nokodxo Apa yoipakenaka. Naatofi
noko Apa Nios kifixomis xanifokoiki.
Naskakeé a ika arikai tsoa afaa fetsa
onifanima. Akka Nios fistichi onifani.
Naskaké ariax Apa fe nokoonoax
mekakakaini. N2 ika ari nai méra anoa
a anox0 Nios Kifiti pexefa
keskarakoifiax finakoia. Naskakeé na é
mato kenexona keskara xafakiakdi ma
tapitiro.

3Na ato Nios kifixomis xanifokdi inofo
Niospa ato katoni afarafo yorafafe Nios
inakata finofo. Askatari yoina inafo fixd
retekaxd koofaxd ato kifixonofo ato chaka

ato soaxonod Niospa ato katoni. Naskaké na
Jests, noko Nios kifixomisto, ndatori Nios
inani. Yoina ina indnima. Askatamaroko aa
noko naxoni noko chaka noko soaxoxiki.
Afe Apa amapaiyai keskara ani. 4Moisés
yoini keskafaki Levi afe fenafos israelifafe
ato Nios kifixomis itirofo yoina retekaxd
ato Nios inaxoxikaki Niospa ato chaka
soaxond. Akka Jestiskai Levi afe fenama.
Naskaké Jestis nono mai ano ixd nokodxo
Apa Nios kifimis ikeranama. Akka nai
méra ix6 noko Kifixomis, Niospa ato
katoano. 3Akka nono mai anox6 na Levi
fenafafe a anoxo Nios Kifiti karapa pexe
mérax0 yonopaonifo. Nanoxo ato kaifo
israelifo tapimapaikaki Nios ika ari afe
tsda tapiyonima. Naskaké Epa Niospa
Moisés yoini iskafaki karapa pexe
fayoamano: “E mia yoiai keskafaki a anoxo
ea kifiti karapa pexe fafe. {Ma mi shindimé
€ mia machi anox0 tdpimana keskara
naskakai fafe karapa pexe faki? Naskakée a
yonomisfo tapimafe na & mia yoiai
keskarakoi fanofo,” ix6 Epa Niospa Moisés
yoini. ®Akka Niospa afe Fake Jests yoini
keskarato a Moisés yoini keskara finokoia.
Naskaké Jestis Apa ika arixd nokooxo Apa
Nios kififafaini. Akka Levi fenafafekai
askafapaonifoma. Epa Niospa afe Fake
Jests yoiyoni keskarakdi ato yoimisma.
Akka na ato yoiyoni keskara sharafiano na
afe Fake Jesus yoini keskararoko
sharafinakoia.

7Niospa Moisés yoini keskara no
nikasharakoix6 n6 afara chaka no
fakeranama. Akka no nikasharakoima.
Naskaké Epa Niospa adx0 noko
ifitiroma. Naskaké noko fetsa yoini
iskafaki: “Efe Fake & nichixii mato
naxond mato chaka soaxond. Ma Jesis
Ifofaino € mato ifixii,” ix6 Epa Niospa
yoini. 8Akka Epa Niospa Moisésx0 yoini
keskarakai tsdoa askara
nikasharakanamax noko xinifo

nikayospakdi inifo. Naskaké noko Ifo
Niospa yoini iskafaki:

E chipo na efe yorafo israelifo yafi
Judapa afe fenafo meka fena shara € ato
yoixii. Na € ato sharakoi axdai keskara &
ato dimaxii. °F 4to xinifo Egipto anoa
iyoni. Naskaxo & ato yoisharani &éfe meka
nikasharaiféfe ato kexesharafafiixiki. E ato
yoisharafiaino éfe meka kachikiri fanifo.
Naskaké & ato potani. Akka a ato xinifo &
ato yoini keskarakai & ato fenafo askara €
yoixiima. Askatamaroko éfe meka fena
shara € ato yoixii ea nikasharanofo. 10A &
israelifo yoixiai kene fistioxo € ato
tapimaxima. Askatamaroko ato shina
meéra &fe meka shara & nanexii ato 6iti
méraxo a kirika kenea keskara sharadxo
shinasharandfo. Na € ato yoiai keskakoixii
shinasharaxikani. Naskaké € ato Epa
Nioskai ixii. Akka afo efe yorafo ixikani.
11 Akka ana fisti rasichi ato
tapimaxikanima. Keyokdichi ea tapixikani.
Yorafo afamaféferi ea tapiaifono,
xanifofofaferi ea tapikoixikani. Naskaké
and ednoa tsda ato tapimaxima akoi
keyokoichi m3 ea tapikaiafono. 12E ato
chaka soaxoxii afara chakafafiaifafe.
Naskax0 a afara chakafamisfo € ana
shindpakenakama,

ix6 Niospa yoini. 13Naskaké Niospa ana ato
yoini iskafaki: “Meka fena shara & mato
yoind,” ix0 ato yoini. Akka a Moisés ato
yoini keskarakai ana tsda shinatiroma. Na
Moisés ato yoini keskara meka xinikoi. A
mekakai ana tsoa shindpakenakama.
Naskaké na meka shinamakipakenakafo.

Karapa pexe kene fetsa méraxé Epa Nios
ato kifixopaonifo. Akka iskaratia Jests
noko kifixomis Apa Nios ika arixo

9 1E mato yoind afe keskara yorafo
ipaonifomaki. Akka Epa Niospa
Moisés yoini afeskaxd nono mai anoxd
afe yorafo ato Nios kifixotirofomaki
Niospa ato chaka soaxond. Akka karapa

pexe fanifo a méraxo Nios kifinéfo.
2Akka a karapa pexe fanifo méra kene
rafe ini. Na kene rekétana méra siete
rapari oro otatia metax keskara ini.
Askatari misari a méra ini. Na misa
kamaki méxotaima doce paa fapaonifo.
N3 kene rekétana anenifo iskafakaki:
“Nios chaimashta ika,” ix6 anenifo.
3Akka karapa pexe fanifo méra sama
namikoi nakirafekoi potexd xitia ini. Na
kene chikaya anenifo iskafakaki: “Nono
Nios ik6ina,” ix0 anenifo. 4Na kene
rekétana ketaxamei misa kafashara
oroya taxta fanifo ini. A kamakixo nakas
potoshara kooati ipaoni. Naskatari kene
chikaya fetsa mérari kafo oroya
taxtafanifo ini. Na kafo méra paa
keskara afe ane mana kecho oro méra
nanea ini. Akka Aarén afe chatiri na
kafo méra naneyoamano Niospa na
Aarén afe chati charofo onifayoni.
Naskata Aarén afe chati chipo kafo
meéra naneni. Naskatari Niospa Moisés
afe meka makexki kenex6 inani
nikanofo. Na makex para Niospa
mekaya na kafo méra nanea ini.
5Naskaké na kafo mamakia Niospa afe
ajiri keskara raferi nia ini. Ato peta
rafeta kafo fepoafo keskara ini. Naskaké
na Niospa afe &jiri keskara rafeoxd nd
tapitiro Nios fasi sharakoiké noko chaka
noko soaxomis. Askafiano akka
nafodnoakai & mato iskaratia yoitiroma.
6Naskaké na Nios kifiti karapa pexe
kene rekétana méra a ato Nios
kifixomisfo méxotaima ikipaonifo anoxo
nakas potoshara koofaino ato Nios
kifixoxikaki. 7Akka a kene fetsa mérari
tsoa ikitiroma ipaoni. Na ato Nios
kifixomis xanifo finakoia fisti ikipaoni.
Xinia fisti ata ikipaoni. Naskatari
imimais ikipaonima. Yoina imiya
ikipaoni na imi Epa Nios inaxiki afe
chaka soaxono, askatari afe yorafori ato
chaka soaxono. 8Naskaké Niospa Yoshi

Sharapa xafakia noko tdpimani. Akka na
karapa pexe iyoano afe kene fetsa méra
tsoa ikipaonima. Na ato Nios kifixomis
xanifokoi fisti ikipaoni Nios fe mekaxiki.
Yorafo Epa Nios fe mekayoxoma, Nios
ato kifixomis xanifo fisti yoiyopaonifo.
9Naskaké na ipaonifodnoa iskaratia
noko shinamatiro Moisés ato yoini
keskafaki. Karapa pexe ano yoina ina
retex0 inapaonifo Niospa ato chaka ato
soaxonod. Askafikanax isharapaonifoma
afara chakafakaxo shinataifapaonifo.
10Akka Moisés ato yoini keskafaki a ato
Nios kifixomisfafe naskakdi fanifo.
Naskaxo afara shara fetsafori ato
tdpimani Moisés meka. Afara pita, afara
ayata ma fatiro ato fani. Askatari afaari
ma pitiroma, afaari ma ayatiroma ato
fani. Askatari ato tapimani afeskax
mechokometirofomaki Epa Niospa ato
nikakoind. Akka askafiaifono afafekai
ato chaka soaxokoitirofoma. Cristo
oyoamano nanori Niospa ato yoiyoni.
Na Cristo naitia adx0 keyokoi Niospa
fetsafani. Naskakeé n6 Jests Ifofaino,
Niospa noko chaka noko soaxotiro.
Naskaké a Moisés yoini keskara ana tsoa
ifofasharatiroma afe chaka soapaiki.
11Akka Cristo ma ana nai méra kaax,
noko Nios kifixomis xanifokoi ini. A
Niospa noko yoiyoni keskara noko
inamis. A karapa pexe anox6 a ato Nios
kifixomisfafe ato Nios kifixopaonifo
yorafafe anifo. Akka Jestis noko
kifixomis ano sharafinakoia Nios
fistichimai nai fanino. 12Akka Cristokai
karniro imi fota fakka fakeshtari
fonima. Askatamaroko nokoonoax naki
afe imi foax ikisi Apa Nios ari kani.
Naskaxkai and Jestis nanakama.
Naskaxd noko chaka noko soaxonano
afe Apa Nios ari no katiro. 13Akka
chanima, karniro yafi fakka retekaxo afe
imi fikaxd na karniro koofakaxo afe chii
mapoya na imi osikaxd saa saa anifo

Epa Niospa ato chaka soaxon6 ana
choshta keskara iyamanofo. 14Akka
Cristokai afaa chakafamisma. Nafi
sharafinakéia. Niospa Yoshi Shara a
nipanakato Jests shindmani. Naskakeé
Apa yoini iskafaki: “Epa, € atodnoax
naikai. Naskaké éfe imi foano e6x0 mi
ato chaka soaxotiro mefe yorafo inofo,”
ix0 Apa yoini. Akka a nd Nios
inimamapaiki no shinapaoni keskara no
ana shinaima. Akka iskaratia no Nios
inimamapaiki no nikasharakéitiro. Na
Nios nipanaka sharafinakoia.

15Akka a Moisés ato yoini keskara
sharafiano tséa nikapaonima. Afara
chakafapaonifo. Naskaké na afara
chakafapaonifo keskara Cristo fistichi
ato chaka soaxotiro. Akka a Moisés
yoipaoni keskara ana ato yoitiroma.
Naskaké Cristo oni nokodnoax naiyoi
noko chaka noko soaxoxiki no Nios fe
ipaxand. Naskaké Niospa noko yoini
iskafaki: “Ekeki fekafe éfe Fakednoax
efe yorafo ixikaki,” ixd noko yoini.
Naskaxd a noko yoiyoni keskara noko
inaxii. 16-17[skaratia afara fetsa &€ mato
yoind ma tapind. NO nayoxoma nod
yoitiro iskafaki ato yoiki: “E naano tsda
éfe afarafo fiimakai ikisi € mato
tapimayond,” ix0 nd yoitiro. Naskaké na
no yoiyomis keskafaki né nayoxoma
noko afarafo fetsafo inapaiki no yoitiro.
Akka n6 nayoamano noko afarafo tsoa
fena fitiroma. 18Naskaké Niosxd Moisés
afe yorafo yoini ato yoina inafo
reteaifono imi fond. Akka a yoina
inafafe imi foyamaino a ato yoiyoni
keskafaki Niospa ato chaka
soaxotiroma. 19-20Taefaki Epa Niospa
shindmanaino Moisés israelifo keyokoi
ato yoini nikanofo. Ma ato yoiki mitoxo,
na ifi hisopo afe poya pishta fini. Ma
fixo fakka fake imi yafi oveja imi
fakkaya osini. Naskaxo ifi hisopo poya
pishta fixd oveja raniya texkeani.

Naskata na ifi hisopo podya pishta
texkeata fakka fake imiki momo momo
ax0 na Niospa meka kirikaki kenea a
Niospa yoiyoni keskafaki fakka imi saa
saa ani. Askatari yorafokiri fakka imi
saani. Ato yoiki iskafayana: “Na imioxd
ma tapitiro Epa Niospa noko yoiyoni
keskara axii. Naskax no afe yorafo
itiro,” ix0 Moisés afe kaifo yoini.
21Naskatari na karapa pexe a méraxo
Nios kifiti Moisés imi saa saa ani,
askatari a méranoafori keyokoi imi saa
saa ani. 22Chanima, na Epa Niospa
Moisés yoini keskafaki Moisés imi
saakano karapa pexe anoafo keyokoi ato
chaka soaxona. Akka imi foyamaino
noko chaka soaxotiroma. Ana ano fato
fetsama noko chaka noko soaxotiro.

Cristo nokoonoax nani
noko chaka soaxoxiki

23Na anox0 Nios Kkifiti karapa pexe
méranoa keskarakoéifo Nios ika ari.
Nafoki ato Nios kifixomisfafe yoina imi
saanifo Niospa afo disharand. Akka a
karapa pexe méranoa imifo sharafiano
afafe noko chaka noko soaxotiroma.
Askatamaroko na Cristo nokodnoax nai
fistini noko chaka noko soaxoxiki. Noko
chaka soaxonano Nios ika ari no katiro,
a keskara shara afe ipaxaki. Askatari
anokai a anoxd Nios Kifiti karapa pexe
keskarama. A Nios ika ano
sharafinakdia. 24Akka yorafafe karapa
pexe fanifo anoxd Nios kifinofo.
Naskaké a méra a Nios nai méra ika
keskarakéi ipaoni. Akka Cristo ma otoax
a karapa pexe fanifo méra ikinima.
Askatamaroko Apa ari nai méra kani.
Naskakeé iskaratia ari afe ika noko Apa
Nios kifixofafaixiki. 25Akka na ato Nios
kifixomis xanifo karapa pexe kene fetsa
meéra ares fisti xinia fisti akax ikipaoni a
mérax6 Nios kifixiki. Afe imikoiya a
méra ikitamaroko, yoina imiya ikipaoni.

El Nuevo Testamento en Yaminahua del Pert, 2da ed. ©2008, La Liga Biblica



419

Akka Cristokai ato keskarama. Akai
méxotaima natiroma, nai fistini Apa
Nios ari kaxiki. 26 Akka askakatsaxaki
Cristo nokodnoax nai rand ranakerana
na Niospa mai onifanichai. Akka
askamisma. Jesus nai fistini ikisi noko
keyokdi chaka soaxoxiki. 27 Akka
keyokoi no nai fetsexii. No naax
keyokoi no akiki nokoaito noko yoixii a
no niyoxd amis keskara. Naskaké a no
amis keskara noko yoiaino na Jests
Ifofaafo tii afe isharapakenakafo. Akka
na nikamisfoma omisk&ipakenakafo
méra ato potaxii. 28Cristo dari inAmeax
noko naxdi fistini. Yora ichapafoénoax
omiskdixo noko nadxoni. Askafiax ana
afe yorafoki oxii, noko ikisharapakexaki.
Naskaké ana nokodnoax nanakama
noko chaka soaxoxiki. Askatamaroko
adnoax no isharapakenaka.

1 O INiospa Moisés yoini
keskaradxo no tapitiro Cristo

noko afarasharakéi faxoxiai. Naskaké na
Moisés ato yoini keskarakai tsoa
imasharatiroma. Afia Moisés ato yoini
keskafaki na xinia tii a ato Nios
kifixomisfafe yoina inafo retepaonifo
Niospa ato chaka soaxond. Askatari a
Moisés yoini keskaratokai ato
imasharamisma Nios fe ipaxanofo.
2AKkka a ato Nios kifixomisfafe yoina
inaox6 ato chaka soaxonaifono, tséa ana
akeranama yoini ina reteki. Afe
chakao6x6 ana shinachakakeranama.
Naskaké ana tsoa yoind ina
retekeranama. 3-#4Akka askarama. Na
xinia tii cabra ato retexonaifotia na
afara chakafamis keskara ato
shindmapaonifo. Akka yoina ina imioxo
afe chaka ato soaxotiroma.

5Naskaké Cristo mai ano fotoyoxoma
Apa yoini iskafaki:

Epa, mikai fichipaima yoina ina
imiox0 ato chaka soandfo.
Askatamaroko yorakdi mia ea onifani

éfe yora € mia indnd. Naskaxd
yorafodnoax naxo € ato chaka
soaxoxiki. ®Akka yorafafekai mia
inimamakanima yoina ina retekaxo
kooaki mi ato chaka soaxono,
ix0 yoini. 7Akka and mé mia yoia
iskafaki:
Mé nono mai ano fotoa a mia
amapaiyai keskara € axiki. Nanorikoi
mi meka yoimisto ednoa yoiki
keneyoni,
ix0 Cristo Apa yoini. 8Efe yora
mishtichi, shindkapo. Cristo Apa yoiki
taefani iskafaki: “Epa, mioxo Moisés ato
yoini keskara sharafiano mi ana
fichipaima. Akka naato ato yoiki
iskafani: ‘Yoina inafo retekéfe afe imi
foano a6xd Niospa mato chaka
soaxond,” ixd ato yoini. Akka a yoina
retexd koakaxo mia indifafekai afafekai
mia inimamaima,” ix0 Apa yoini.
9Naskax6 ana yoiki iskafani: “Epa, €
nono mai ano € fotoni a mia amapaiyai
keskara axiki,” ix6 Apa yoini. Akka
Cristo noko naxoni noko chaka
soaxoxiki. Naskaké a Moisés ato yoini
keskara nd ana nikatiroma noko chaka
Epa Niospa noko soaxond. Nafo ma
Niospa fetsafaa. 1°Naskaké a Apa
amapaiyai keskai Jesucristo aari
indmeni noko naxoxiki adnoax no a
keskara shara ind. Naskaké no ana afaa
fetsa fichipaima mamai Jests noko nai
fistixonikeé.

11Akka a atoox0 Nios kifixomisfafe
pena tii yoina ina retepaonifo Epa
Niospa keyokdi ato chaka soaxond.
Askafekékai afafe ato chaka
soaxopaonifoma. 12Akka Jesucristo ma
noko nai fistixoni noko chaka soaxoxiki.
Naskaké no ana afaa fetsa yopanakama
noko chaka soaxond. Naskaké ma
nokodnoax naax Apa Nios ari kani ariax
afe xanifokdi ikikai. 13Akka ma Apa ari
kanixaki iskaratia arix6 manai, a

noikaspamisfo Apa Niospa ato potaitia.
Naskaké Jesucristo Apa fe
xanifofinakdia ixii. 14Naskaké aarifi
inamei fistixd noko naxoni noko chaka
noko soaxoxiki. Naskaxd no Ifofaax a
keskara shara no ixii. Naskaké Niospa
and afaa chaka nokoonoa
oipakenakama. Naskaké nori a keskara
sharakoi ixii.

15-16Nanori Niospa Yoshi Sharapa
noko yoiyoni iskafaki:

Efe yorafafe, ea Ifofaifono ato
shind méra éfe meka € nanexii ato oiti
mérari a éfe meka kenea keskara &
faxii ea Ifofasharanofo,

ix0 yoini. 17Naskax0 ana yoiki iskafani:

Ma ea Ifofaino € ana

shindpakenakama a ma chakafamisfo,
ixd Niospa Yoshi Sharapa yoini. 18Akka
ma noko chaka soaxonano, naskaké no
ana yoina ina inatiroma noko chaka
soaxono.

Nios fe rafesharakoikafe

19Efe yora mishtichi, naskaké no nai
meéra ikitiro Nios ano ranotama
Jesucristomai nokoonoax nai imi foniké,
noko chaka soaxoxiki. 20A ato Nios
kifixomisfo kifiti pexefd kene fetsa méra
xinia tii ikifistipaonifo ato Nios
kifixoxikaki. Ana iskaratia no
yopatiroma askara. Ana
askafapanakama. Akka iskaratia afara
fetsa fenasharakoi Jestis noko axoni.
Naskaké ma Jests naino na Nios Kifiti
pexefa kene méranoa sama namifa
faxtetani ana tsoa ikiyamand. Naskaké
nakoi na Nioskoéi no kifitiro. 21N6ko Ifo
Jestis noko6x6 Apa Nios kifixomis
xanifokoi. Naskakeé keyokoi Niospa
fakefafe ato Ifokoi. 22Naskaké no Jesus
chanimara faké na noko naxonioxo
noko 6iti fena sharakoi noko faxotiro.
Naskaxo a no afarafo chakafamis
keskarafo ana no shinatiroma noko 6iti

inimakditiro. Naskaxo faka sharapa
nashimana keskara noko fatiro ana afaa
chaka ndko shind méraxd nd
shindnoma. Naskaké Nios fe rafekafe.
23Akka no yoiki iskafamis: “Jests noko
Ifoké Epa Niospa a noko yoiyoni
keskara noko axoxii,” ixd no yoimis.
Naskaké afaa fetsa shindyamakéafe. Na
no shinai fisti shinafafaikafe. 2¢Akka
Epa Niospa noko sharafamis. N6ri no
shindsharané afeskaxd no fetsafo
shinamasharatiromaki néina
faatanakaxd afara axoshara faatananéfo.
25Ma ma tapia ma Jests chaima oi.
Akka fetsafo ana ichanamisfoma.
Naskaké ato keskara iyamakafe.
Naskaké ichandi xateyamakafe.
Jestisnoa ma shinai keskafaki fetsafori
yoitaifakafe mato 6iti inimasharak6ind.
26Fatora fétsa ma tapia Jests
nokodnoax nani noko chaka noko
soaxoxiki. Naskara ma tapifixo afara
chakafaki noko Ifo Jests kachikiri faki,
askarakai Niospa afe chaka soaxotiroma.
27Naskarafo Niospa ato omiskdimaxii.
Akka Niospa ato Oiaino ratei
finakoixikani. Naskaké Niospa ato yoixii
iskafaki: “Emakinoax
omiskoipakenakafo méra fotakafe,
chiifa méra,” ix0 ato yoixii. 28Akka fétsa
nd Moisés yoini keskara nikakaspaki
afara chakafaito fétsa 6ix0 xanifo
yoimis. Fistichi yoiyamaki rafeta yoitiro,
askayamaki trespa yoitiro iskafaki: “Ma
no Oia nato afara chakafaito,” ixo
yoitirofo. Naskaké xanifafe yoitiro: “Na
feronafake afara chakafaa ma natiro,”
ix0 yoitiro. 29Akka na Moisés yoini
keskara nikakaspaifo afo retepaonifo
keskafaki fatorafaferi Jests
nikakaspamisfoké Niospa ato
omiskdimaki finakoixii. Naskaké na
yora chakafafe shinaki iskafamisfo: “Mé
nikamis Jests ea naxoni. Na naino afe
imi foni. Naskaxo ea katoni adnoax &

Niospa fake ind. Akka € shinaikai
afama. Naskakeé € Jests Ifofapaima,” ix0
anori shinaki niato Niospa Fake
nikakaspakoimis. Askara meka yoiki
Niospa Yoshi Shara chakafaki
mekafamis, Niospa Yoshi Sharapa
sharafafiamisno noiki. 30Akka ma no
tapia Niospa yoiki iskafani: “Afara
chakafaifafe é ato omiskoimaxii,” ix0
yoini. Askatari yoiki iskafani a kirika
keneano: “A ea Ifofaafafe afara
chakafaifono & ato omiskéimaxii,” ix6
yoini. 31Akka fatorafafe néko Ifo Jests
kachikiri fakaxo afara chakafariafaifono
atona fasi mesekdi ixii. Naskaké
askarafo na Nios nipanakato ato achixd
ato omiskoéimaki finakdixii.

32Shinakapo efe yora mishtichi. Ma
taefaki Jestisnoa tapixd ma Ifofani
keskafaki shinamakiyamakafe. Fetsafafe
mato Jests Ifofatimafaifono ato nikatama
ma noko Ifo Jests Ifofasharakoipaoni.
33Naskax0 ma Jests Ifofasharaito dikaki
fetsafafe mato ichayana mato
omiskdimamisfo. Akka a Jests Ifofamis
fetsafori omiskdoiaifono mari ato fe
omiskdipaimis. 34A Jests Ifofaa fetsafo
karaxa méra ato ikimanifo. Naskaké ma
ato noiyana ato inimamapai karaxa
méranoa ma ato 6ikai kani ato
shindmasharata ato inimamaxiki.
Naskatari na Jesus Ifofaafafema mato
afarafo mato fiaki keyokoinifo. Mato
askafafiaifono a shindchakatamaroko ma
tapini Epa Niospa na ika arix6 mato afara
mekexona afokai fenopakenakama.
Naskara tapiax ma inimakdini. 35Naskakeé
ama Jests chanimara faa keskafaki
kachikiri fayamakafe. Ma kachikiri
fayamakeé Epa Niospa mato sharafaxii
noko yoiyoni keskafaki. Naskaxo afara
shara mato inaxii. 36-37 Akka Niospa meka
keneni iskai:

Cristo ma chaima matoki oi,
samarakaima,

ix0 kenenifo. Naskaké ma Jests
Ifofasharai keskafaki omiskoifiki
tenekéfe. Epa Niospa mato indpaiyai
keskara a0x0 na mato yoiyoni keskara
ma fixii. 38Néaskax0 ana Niospa meka
kenenifo iskafaki yoiki:
N3 ea chanimara fai &
imasharaito, niato ea Ifofasharakoixii.
Akka na ea kachikiri faafoki &
inimaxima,
ix0 Niospa yoini kirika keneano.
39Naskarafafe Jests kachikiri fakanax
omiskdipakenakofo méra fokani. Akka
nokai askarama. Askatamaroko nd Jests
chanimara fakdimis noko
nimasharapakexano no afe ipaxaki.
1 1 1Akka n6 Epa Nios chanimara
fakdixd a noko yoiyoni keskara

noko axoyoamano nd chanimara fai
chipomai noko axofaito. Naskarifiaki a
noko yoiyoni keskara n6 diyamafixo afe
mekadxd nd chanimara fai. Naskara no
shinaki n6é Nios chanimara fai. 2Naskaké
noko xinifafe Niospa ato yoini keskara
chanimara fakoipaonifo. Naskaké Epa
Nios atoki inimakdoiki atodnoa meka
shara yoini.

3Akka n6 chanimara fax6 no tapitiro
Niospa afe mekapa mai yafi nai onifani.
A nd diyomisfoma afarafo Niospa
onifani, akka iskaratia ma no oitiro.
Naskaké afe mekapas keyokoi onifani.

4E mato yoind nikakapo ma tipind a
noko xinifo ipaonifo afe keskaramaki.
Noko xini Abel Nios chanimara faxé
oveja fake inani na Niospa yoini
keskafaki. Naskaké Nios akiki
inimakoini. Akka afe ochi Cainkai
askara inanima. Na Cain Nios
nikakaspayana afe afarafo inapaiyaito
Niospa fichikaspani. Akka afe exto Abel
Nios chanimara fak6iké Niospa adnoa
yoiki iskafani: “Mi ea chanimara

Nios nikakoéipaonifo

fakdina,” ix6 yoini. Abel Nios
chanimara faax ma nafianiké nd Abel
shindki no tapitiro Nios chanimara faxo
no nikasharakéitiro. N6 askafaino Nios
nokoki inimasharakoi.

5Noko xini Enoc aatori Nios
chanimara fakoinax afe rafekdipaoni.
Naskaké nayamafiaké a ika ari Niospa
ifirisafatani. Adnoa yoiki Niospa meka
kenenifo iskafaki: “E Enoc yoiai
keskafaki ea nikakoimis. Naskaké &
akiki inimakdi,” ix6 Niospa yoini. ¢ Akka
no Nios nikayamaki no Nios
inimamatiroma. Akka né Nios fe
ipaikoiki no nikakaitiro. Iskaratia Nios
nia. Naskaké nd chanimara fatiro
Niosmai niké. Askatari n6 nikapaikoiki
chanimara fayana akiki nokoaito Niospa
noko afara shara faxoxii.

7Noko xini Noéri Nios chanimara
fakoipaoni. Naskaké Niospa Noé yoiki
iskafani: “E oi kaya imai faka faipafand
asai fetsenofo. Naskaké kanoanafa
pexeya fafe. Mi fakefo fe mi afind ano
ikanax asaxikanima. Na € mia yoiai
keskafafe,” ix0 Niospa Noé yoini. Akka
tsda askara Giyomisma naskaké Noé
chanimara faki kandanafa fani afe
fakefo fe asaxikakima. Na Noé Nios
chanimara faax isharakéipaoni. Akka na
nikakaspaifo askapaonifoma, afafe afara
chakafapaonifo. Naskaké Niospa ato
omiskdimani dsanofo. Naskaké Nios fe
Noé rafeaito akiki inimakdini.

8Noko xini Abrahamri Nios chanimara
fakodipaoni. Naskaké Niospa Abraham
yoiki iskafani: “Na & mia nichipaiyai ari
mi katiro. E mia mai indné min4 ind,”
ix6 Epa Niospa yoini. Akka Abraham
tapia inima fakiri kaimakai. Askafiax na
Niospa yoia keskakoini. “Naskaké na
Niospa yoiyoni keskara chanimara faax,
a Niospa nichia mai ano nokoax
Abraham yora fetsafo méra kani. A
keskarafo inima. Nanoax pexe keskara a

karapa pexe fofasafapaoni a méra
oxaxikaki. Naskakeéri afe fake Isaaca fe
afe fafa Jacobo na keskara méra
ipaonifo. Epa Niospa Abraham yoini
keskafaki na raferi ato yoiki askafani: “E
mato mato mai indxii,” ix0 yoini.
10Naskaké Abraham manapaoni. Akka
Niospa yoini keskara na mai ano ifiaxd
tapipaoni a Nios ika ari afe ipanaka.
Nano Niospa onifanifo keyokoi
sharakoifo nafori afena ipanaka.
Naskaké Abraham manapaoni.

11Njospa Abraham yoini iskafaki: “Mi
afi Sarapa chipo fake fixii. Afe fake
feronafake ixii. Naskaké mi fenafo
ichapak®i ixikani,” ix0 yoini. Akka
Abraham anifokdi ini afe afiri yoxafokoi
ini fake fimisma. Naskaké Abraham afe
shind méraxo6 shinaki iskafani: “Epa
Niospa ea yoiyoni keskara ea axoi.
Naato na yoiai keskarakdi famis,” ix6
Abraham Nios chanimara fani. Naskaké
Abraham afini fake fini, afe fake
feronafake. Naskaké Abraham fakeya
ini. 12Akka Abraham ma anifokéia ini.
Naskano éafe fenafo ichapakoéifo ini.
Tsoa ato tanatiroma. N3 fishifo tiikoi
askatari na mashi exe tiikdi inifo tsda
ato tandtiroma. Abraham afe fenafo
ichapakai inifo.

13N3 € yorafodonoa mato rama yoia
keskara atodnoa € mato yoind. Na
yorafo nai mitokomenifo a Niospa ato
yoiyoni keskara fikanaxma. Akka
askafikaxd chanimara fakaki ato shina
mérax0d oa Giai keskara fanifo. Naskaké
inimakéinifo. Naskakanax yoinanifo
iskakani: “Nonokai na mai ano nd
ipanakama, mai fetsa ano no ixii,” ikax
yoinanifo. 1#Akka nanori yoiaifafe n6
tapitiro naskara yorafo nono mai ano
ipaitama Nios ika ari fopaikani afe
ipaxakaki. 1>Akka a ipaonifo ano
shindkani ato mai ano ana fopaikani
fokeranifo. 1Akka ato mai ari fopai

El Nuevo Testamento en Yaminahua del Pert, 2da ed. ©2008, La Liga Biblica



423

atama Nios ika ariroko shinanifo ari
nokopaikaki. Nafafe tapinifo Nios ika
ari sharafinakoia. Naskaké Epa Niospa a
ika ari ato pexe shara faxoni afe
ipaxanofo. Naskaké Niospa atoonoax
inimaki ato yoiki iskafani: “Efi mato
Nioski,” ixd atodnoa yoini inimayana.

1718 An3a Abrahamnoa € mato yoind.
Epa Niospa tapipaini Abraham
chanimara faki na yoia keskara
akimakai. Naskaxo yoiki iskafani: “Mi
ina ea retexotamaroko mi fake fisti
Isaaca ea retexdfe,” ixd yoini. Naskatari
Epa Niospa taefaki Abraham yoiyoni afe
fake fisti Isaacadnoax afe fenafo
ichapak®éi ixiaifo. N& afara sharafo
Niospa Abraham yoiyoni keskafaki afe
fake Isaacadx0 keyokodi axoxixaki
tapimayoni. Nanori Niospa Abraham
yoiaino afe fake fisti retexd Nios
indkerani. Naskaxd Nios chanimara
fakoixo na yoini keskakoi fani.
19Naskaxo Abraham afe shind méraxo
shinaki iskafani: “Epa Niospa ea yoia
iskafaki: ‘M1 fake Isaaca ea retexofe,” ea
faito € shina Niospa afama mishti fatiro.
Akka éfe fake nafiaké Epa Niospa
samama ea otofaxotiro,” ix6 shinani.
Chanima, afe fake nakerani. Naskaké
Abraham shinani afe fake nafiaké
Niospa otofaxotiro.

20 Akka Isaaca naatori Nios chanimara
fakoipaoni. Naskakeé afe fake feronafake
rafe yoini a indpokoai: “Jacobo yafi
Esat, chipo Epa Niospa afara shara
mato faxoxii,” ato fani.

21Naskarifiaki Jacobori Nios chanimara
fakoipaoni. Naskaké ma chaima naito
Niospa éafe shind méra shindmanai
keskafaki afe fafa rafe, José fake rafe,
Niospa ato shara faxondpokofai ato yoini.
Ato yoita afe chatiki méstexd Epa Nios
kifiyana aicho fani.

22Na Joséri Nios chanimara
fakoipaoni. Naskaxé ma chaima naki afe

yorafo yoiki iskafani: “Chipo Epa
Niospa noko fenafo na israelifo Ejipto
anoa ato iyoxii kiki. Fokaki éfe xaori
foxikani kiki. Na ikaifo ano ea
maifaifoxikaki,” ix6 ato yoiyoni.

23Moisés afe apa feta afe afa Nios
chanimara fakoipaonifo. Naskaké
Moisés yomeax sharapishtakoiké afe
apa feta afe afa 6ini. Naskaxori tapinifo
ma yosixd a Niospa yoiai keskara
yonosharakéixiaito. Naskaké Ejipto
anoa xanifafe ato yoini a israelifafe ato
fake feronafake yome mishti keyokdi
ato réteki mitokakdindfo. Askafiaifono
Moisés afe apa feta afe afa Nios
chanimara fakaxd ratekakima tres oxe
anifo ato fake onekaki xanifafe ato fake
réteyamano.

24Moisés afe chata keskara ini Fara6n.
Askafafiaifono Moisés askara
fichikaspani. Naskaxo ato yoini iskafaki:
“Xanifo Faraénkai &fe chatama. Afe
fakerikai éfe efama,” ix0 ato yoini,
chanimara fanofo israelifo afe kaifo ini.
Moisésri Nios chanimara fakoipaoni.
25 Akka Moisés shinani iskaki: “E Ejipto
anoax xanifafe pexe ano ikax €éri ato fe
inimasharakai xini rana ayana € afara
chakafatiro Nios shindyamaki. E
askapaima,” ix0 shinani.
Askapaitamaroko iskafaki shinani: “Ekai
ejiptofo feta afara chakafapaima,
askakimaroko éfe kaifo fe na Niospa
inafo omiskoiaifo keskai éri ato fe
omisk®i. 26E Egipto anoafo ato afara
fiapaiki & ato fiakerani. E fiaxoma, ea
mekafafiaifono Egipto anoafafe,
naskand. Akka afarafoyafiax shara.
Akka Cristo, a Niospa noko nichixii
noko ifind, na sharafinakdia. E
Cristodnoax omiskoifiano Epa Niospa a
ika arixd € nokoaito afara sharakoi ea
inaxii € afe ipaxand,” ix0 shinani.

27 Akka Nios chanimara fakodinax
Ejipto anoax afe kaifo fe Moisés kani.

El Nuevo Testamento en Yaminahua del Pert, 2da ed. ©2008, La Liga Biblica



HEBREOS 11

Ejipto anoax ato xanifo akiki
oitifishkifiaino akiki mesetama na
xanifafe mai anoax kani. Akka Nios tsda
oiyamafitirono Moisés fisti Nios fe
rafekoiax afe mekapaoni. Naskaké na
Niospa yoini keskafaki enepaonima.
28 Akka Ejipto anoax israelifo
foyoafomano Niospa Moisés yoini
iskafaki: “Mi kaifo yoife ovejana fake
retendfo. Naskakaxo na oveja imi ato
pexe fepotifo raish anofo, askafafono
oiki éfe &jirini ato fake iyoafo
réteyamand, na Ejipto anoafo ato fake
iyoafo ato reteaitia,” ix0 Niospa yoini.
Naskaké Moisés na Niospa yoia keskara
chanimara faxd afe kaifo israelifo yoini.
Naskakeé israelifafe ato fake iyoafo
nanima.

29Naskaké israelifafe Nios chanimara
fanifo. Naskakaxo na fakafa afe ane
Oshi pokefainifo. Epa Niospa néxpakia
fakafa shinafatanaino israelifafe
pokefainaifono ato acho Ejipto anoafo
fonifo ato retepaikani. Ma fakafa
néxpakia kaiyaifono Niospa atoki fakafa
yosifani. Naskaké asai mitokomenifo.

30 Akka Niospa israelifo yoini: “Na Jericé
pexe rasi kachiori siete nia foaketi
fayakendfo,” ix0 yoini. Na pexe rasi
kachiori simito kene keyakoi masoa ini.
Naskakeé israelifafe a pexe rasi kachiori
foaketi fayakenaifono na Niospa yoini
keskara na pexe rasi maokomei fetseni.

31 Akka keyokoi Jeric6 anoafo nai keyonifo.

Akka na kéro chotaferoma afe ane Rahab
na fisti nanima naatomai ma Nios
chanimara faax. Akka Jeric6 pexe rasi ano
foyoafomano israeli xanifafe feronafake
rafe nichini ato onati fatanofo. Ma foafono
na rafe Rahab afe pexe méra ato ikimani
tsda ato fichix0 reteyamano. Naskaké na
Rahab tsda retenima afe kaifo retefikaki.
32Akka, ¢ani afaa fetsa € mato
yoitiromé? Na yora ichapafafe Epa Nios
chanimara fapaonifoonoa & mato yoiki

keyotiroma. Na Gedeén ikaino, Barac
ikaino, Sansoén ikaino, Jefté ikaino,
David ikaino, Samuel ikaino na Niospa
meka yoimis fetsafodnoari & mato
yoipana €kai yoiki keyotiroma.
33Naskaké afafe Epa Nios chanimara
fakaxo ato sorarofo yoinifo a ato
noikaspaifo ato retendfo. Naskaké a ato
noikaspaifo ato retepaifikaki
finokoinifo. Akka atiri xanifo ikaxd afe
yorafo kexesharapaonifo isharanofo.
Naskaké a Niospa ato yoiyoni keskara
ato axosharani. Naskatari atiri nd Nios
Ifofaafafema pooma méra ato potanifo.
Askafiaifono Epa Niospa ato
kexesharani pooméana ato pindma.
34Akka atiri xanifo chakafafe ato yoinifo
chiifa méra ato potanofo. Chii méra ato
potafiafono Niospa ato kexesharani
koonoéfoma. Atiri kenofafe ato
retepaifikaki tsdoa ato retenima. A isini
ikani ato yora pachikoéifoké afori Niospa
ato mitsiskoi imani. Naskaké na ato
noikaspaifafe dto sorarofife ato
retepaifiaifono nafaferoko ato ichonifo
ato afeskafandfoma. 35Kérofaferi Nios
Ifofaino, fake naano Niospa ato
otofaxoni ana ninod.

Akka fetsafo Nios chanimara
fakoinafono na Nios Ifofaifafema ato
omiskdimanifo ato retekaki. Naskaxo
ato yoiki iskafanifo: “Ma Nios
Ifofayamaito né mato afeska faima ma
kasharatano. Akka ma Ifofaito né mato
retei,” ix0 ato yoinifo. Ato
askafafiaifono tsoa Nios shindmakinima.
Naskaké ato retenifo ato reteyoafomano
shinaki iskafanifo: “Noko retefiaifono
Epa Niospa samama noko 6tofatiro no
afe Tpaxand,” ix0 shinanifo. 36 Askatari a
Nios chanimara faa fetsafori ato
kaxemetsamafayana ato koshaketsayana
ato cadendna metexkere ata ato
otexkere ax0 ato karaxa méra ikimanifo.
37 Askatari ranari tokirini ato

tsakaketsakaxo ato retenifo, ranari
sirochono nakirafe ato xatenifo nanéfo,
ranari kenopa ato retenifo, ato
askafaifono. Naskaké na afaamaisfafe
ano rapatiyamano oveja fichi iyamai
cabra fichi rapati fakaxo safenifo. Ato
retepaikaki ato ichorifaifono. Naskaké
omiskoikoinifo. 38Naskaké tsda istoma
anoax machi keya anoax a mafa kini
méra ikikata mai kini mérari ikinifo.
Akka na Nios chanimara faafo a Nios
Ifofaafafema ato shara fanifoma Niospa
ato 6ia sharafiafono, ato
chakafapaonifo.

39Naskaké nafo omiskai finafikaki
Nios Ifokoi fapaonifo. Naskaké Niospa
atodnoa yoiki iskafani: “Nafafe ea
nikakoikani. Naskakeé € atoki inimakoi
omiskoifikani isharakéimisfo,” ix6
Niospa atodnoa yoini. Askafikaxo a
Niospa ato yoiyoni keskara ts6a fiama
ini. 90Naskaké Epa Niospa ato
manamayopaoni. Akka nori nd Nios
chanimara faax nd ato fe a Jesus ika ari
no nokoxii. Naskaké yora fisti keskara
no ato fe ixii a keskara shara noko
imaino. Naskax0 ato feta ana afaa fetsa
no yopapakenakama. A Niospa yoiyoni
keskara keyokdi noko inaxii nai
meéraxo.

N6 Jestisnoa shinasharatiro

1 2 1Akka néko xinifafe Nios
chanimara fapaonifo. Naskaké
nori ato keskara nd itiro. Naskaxo a
afara chakata noko nétefapaiyai keskara
nafo nd kachikiri fakdini. Naskaxori
afara chakafaferi samamakoi noko afara
chakafamapaitiro. Nafo chakari no
kachikiri fakéini a Niospa noko
amapaiyai keskara fisti axiki, fena
fenakima a noko yoiai keskara no
axosharakoi. 2Akka n6 Jests fisti
shinafafaino. Nafi noko Ifokoiki noko
tapimamiskoi. Akka naato noko dimaki

taefaniki afara afeskara afiaino no Nios
chanimara fakoind. Naskaxo a Apa yoia
keskara akoipaoni. Naskaké nori a
keskara inokafe. Naskaxo ma mastakaki
yoraféfe ferotaifi rafini fanifo.
Askafafiaifono omiskoéiyana tenekdini
mamai tapiax a chipo xanifo ix6 Apa
Nios feta noko ifixiai inimakéiyana Apa
Nios ika arixd.

3Yora chakafafe chakafafiaifono
tenekoini. Naskaxo a nokoodnoax
omiskoini keskara shinaki matori
omiskéimanaifono, shindchakatama
mato oiti fekaxtefayamakafe. Naskaxo a
Niospa mato amapaiyai keskara ma
enetiroma. 4Akka yorafetsafafe mato
afara chakafamapaimisfo and ma Jestus
Ifofanéma, ato nikatama ma omiskoifi
ma omiskoi sharamisma. Akka
Jestisroko omiskoi finakdini. >Ma ma
shindmakia keskara € ana mato yoina.
Ma afe fakeké, Epa Niospa mato yoini
keskara afe meka kirikano kenea iskara
fétsa keneni:

Efe fake, &fi mi Ifokdiki. Akka nd
€ mia yoiai keskara mi ayamaito &
mia omisk6imani mi ea nikand, mi ea
Ifofasharand. E mia askafaino, akai
afamara mi fatiroma. Askatari
shindchakayamafe. Tapisharafe. ®Na &
ad noiai tdpimasharai aé noiki. Efe
fake keyokoi omiskdimani ana
nikasharano,

ix0 keneni a Niospa shindmanaino. 7Epa
Niospa mato tadpimapaiyai keskara
tapikafe. Naskax omiskoifiki
shinachakatamaroko tenesharakdéikafe.
Naskaké omiskoixd ma tapitiro mamai
Niospa fakefoxd. Apafafe ato fakefo
tapimatirofo keskafaki Epa Niospa
méstekoi nokori tapimani. 8Keyokoi Epa
Niospa afe fakefo ato tapimanaito ma
meemisfo. Akka Epa Niospa noko
tdpimayamaino no afe fakekoifo
itiroma. Naskax nori afe yorafo itiroma.

9Akka n6 yomeké noko epafafe nono
mai anox6 noko tapimapaonifo.
Naskaké nd shinaki nd ato nikakoimis.
Akka Epa Niospa noko tdpimanaino no
tenekoitiro. Naskaxo na noko
tapimapaiyai keskai nd inimayana no
isharakoitiro. 19Noko epafafe aa
shindkax6 noko tapimamisfo no shara
ino. Akka ma no yosiano ana noko
askafamisfoma. Naskarifaki Epa Niospa
méste shinasharako6iki, nokori shara
fapaiki noko tapimamis a keskara shara
no ind. 1Chanima, noko tapimayana
noko omiskdimanaino no shara
meetiroma. Paekdi mei no ichopaitiro.
Askafixd ma yosix6 chipo no shinétiro
Epa Niospa noko tdpimasharai, noko
oiti inimasharatiro shara noko imaino.

N6 Niospa meka nikakaspaino
mesekdi ixii

12Naskaké afara afeskara afiaino
shindchakayamakafe. Epa Niospa mato
tapimapaiyai keskara fisti akafe.
Naskaxo Nios Ifofaki kachikiri fatama
nikasharafafaikafe. Naskatari afe meka
shara nikaki enepaiyamakafe. Yora
pachi keskara iyamakafe. 13Naskax
isharakoikafe Jests Ifofasharaxikaki. Ma
askaito 6ikani na Jests Ifo sharafaafoma
mato fe rafepaitirofo Jests keskara
shara ipaikani.

14Naskaké méenapaitama keyokdi
yorafo fe isharafafaikafe. Naskatari
Jestis keskara shara ipaikafe. Akka tsoa
Jestis keskara shara iyamakani afafekai
noko Ifo dinakafoma. 15Epa Niospa
noko noikoiki dfe Fakeoxd noko sharafa
fafafaimis. Naskaké a Niospa noko
amapaiyai keskara akéafe fenoxikakima.
Askatari mato shindma afaa
shindyamakafe. Akka mato shindma ma
afara shinaki fetsafori ma ato afara
chakafamatiro akairi askara anéfo.
16Naskatari mato afima fe iyamakafe.

Kérofori mato fenema fe iyamakafe.
Akka no naino, noko fake iyoato néko
afama mishti fitiro. Akka Esat
shindsharanima. Fonaiki afe exto yokani
afe éxto pimand. Naskaxd a afe apa
inapaiyai shindkima afe exto yoini
iskafaki: “Epa naano afe afama mishtifo
é fiai € mia indno kopifaki,” ix0 yoini.
Naskaké na Esat keskara iyamakafe.
Atokai Niosnoa shindpaonima. Akka a
Niospa mato indpaiyai keskara
fikaspakima, fikafe. 17Ma ma tapia dpa
afara shara indpaiyai keskara fipaifiki
finima. Naskaxo apa yokaki iskafani:
“Epa, a mia inapai keskara ea inafe, &
mi fake iyoakdi,” ix0 oiaiyana
yokafiaito dpa indnima mamai
chipokoto fiano. Naskaké oisharakafe.
Ma Nios nikayamai mari Esat keskara
itiro. Naskaké Niospa mato indpaiyai
keskara ma fitiroma.

18Epa Niospa a noko xinifo yoini
keskara iskaratia noko yoimisma a
keskara. Ato yoini machi afe ane Sién
tenama fotandfo anoxd afara fetsa ato
yoixiki. Akka nd machi anoax chiifa
erepafakoi, askatari koi fakishifakai,
askatari néfefakoiyana kana piishini.
19-20Nai méranoax maneti fasikoi chai
chaisaito nikanifo. Naskatari nai méraxo
fasikoi ato yoiaito nikanifo ato Niospa
iskafaito: “Na machi ano tsoa
mapetiroma. Mapeaifafe tokirini ato
tsakaki retekafe. Askatari yoinafaferi
mapeaito ma retetiro,” ix0 ato yoiaito
nikanifo. Naskakeé ratekodikaki Moisés
yoinifo iskafakaki: “Moisés, nd ana
Niospa meka nikapaima. Machi ari
mapei nd narisatiro. Naskaké Nios yoife
noko ana yoiyamano,” ix0 israelifafe
Moisés yoinifo. 21 Akka Moisésri na oia
keskara ato yoini iskafaki: “Eri fasi
ratekoi, tari tari iki,” ixd ato yoini.

22 Akka ndkai machi Sién ano né
kaima. Askatamaroko machi Sién fetsa

ano no kai, afe ane fetsa na Jerusalén
Fena ano a Nios ika ari. Naskaké
nanoax afe ajirifo ichanakaxo, “Nios
sharara,” fafafafaikani. Akka na afe ajiri
ichapakoifo tsoa ato tanatiroma.
23Nanori no6 keyokoi a Jestis chanimara
faafo afe ixii. Akka na Nios ika ari ato
anefo kenea afe ipaxan6fo. Naskaké nori
no Nioski nokoa. Naskaké noko yoixii
fatofafe Ifofakanax afe ipanakafomaki.
Na Ifofaafos a keskara shara ato nai
mérax0 imai afaa chakafamisfoma
keskara indfo. 24Jestis noko
naxoyoamano tsdakai nokodnoax
naxoyonima. Naskakeé iskaratia Jests
noko naxoniké no Nios fe
isharapakexatiro. Akka noko xini Cain
onefetsa Abel reteni. Naskaké Epa
Niospa Cain yoiki iskafani: “Cain,
¢afeskaki mi exto mi reteamé? Iskaratia
€ mia omiskoimani,” ix6 yoini. Abel
nafianixaki aato noko nimapaketiroma,
Jests keskarama. Akka Jesis nanixaki
noko nimapakenaka.

25Naskaké Niospa mato yoiai keskara
nikakaspayamakafe. Na nono mai anoxo
noko xinifo Moisés ato yoini keskara
nikayamaifafe Epa Niospa ato
omiskoimani. Akka Jests Moisés
keskarama. Nios ika ariax nokoki fotoni
Niospa Fakekdiax. Naskaké a Jestis noko
yoiai keskara no nikayamaito nokori
omiskoimaki finakoixii. 26 Akka Epa
Niospa Moisés yafi noko xinifo machi
Sién anoxd ato yoiki dfe mekapa mai
naya naya ani. Naskaxo ana ato yoini
iskafaki: “And mai fisti & naya naya
axima. Nairi € naya naya axii,” ix0 ato
yoini. 2?Naskaké na Epa Niospa noko
yoini keskaradx6 no tapitiro na afara
nipatirofoma, Niospa nafo
yamafarisafataxii ana afaa in6foma.
Akka na Niospa ato imapaiyai fisti
itirofo. 28Naskatari a Nios ika ariax mai
naya naya itiroma. Naskaké nano no afe

isharapakexatiro. Naskaké adnoa no
shindsharayana no kififafain. Naskaxo
a noko amapaiyai keskara no axdaino
nokoki Epa Nios inima sharakoixii.

29 Akka ma no tdpia noko Ifo Nios na
chiifa erepafai keskara. Akka na afe
meka shara nikakaspaki kachikiri
faifono Niospa chiifa erepafdi méra ato
potaxii anoax omiskdipakexanofo.
Naskakeé no nikasharakdind.

Afeskaxo n6 Nios inimamatiromé

1 3 1Mafi Cristo afe yorafoki.
Naskaké ma rana noinai
xateyamakafe. 2Yora fetsafori mai fetsa
ariax oaito mato pexe anoxo
ifisharakafe. Naskakeéri tapixoma
fetsafafe yorayama fiano gjirifo fiano
ifimisfo.
3N4a karaxa meéra ikafori ato shinakafe.
Naskax0d ato 6iti inimamasharakafe.
Askatari ato axosharakéfe. Na ma ato fe
karaxa méra ika keskara shinakoikafe.
4Feronafakefo, mato afifo fe
noinasharakafe. Naskax isharakafe.
Askatari mato afima fe ipaiyamakife,
mato afi fisti fe ikafe. Kérofori méato
fenema fe ipaiyamakafe, mato fene fisti
fe ikafe. Akka na ato afima fe ikaifono,
kérofori ato fenema fe ikaifono,
naskarafo Niospa ato omiskdimaxii.
5Akka kori ichapa noiyamakafe.
Askatamaroko inimakafe afe tii ma
ayamaki. Epa Niospa yoiniki iskafaki:
“Ekai mato makinoax paxkanakama.
Askatari & mato potanakama. Naskakeé a
ma yopai € mato inaxii,” ix0 yoini.
6Naskaké chanimakdi nd yoitiro iskafaki:
Afara afeskara afiaito éfe Ifafe ea
axomis. Naskakeé € rateima, Epa
Niospamadi ea kexesharaino yorafafe
ea afeskafanofoma,
ix0 no yoitiro.
7Niospa meka yoimisfafe mato yoinifo
keskara atodnoa shinafafaikafe. Nafafe

mato shara famisfo. Naskakaxo noko Ifo
Jests chanimara famisfo. Naskaké ato
keskara ikafe no Jesus Ifofasharakoind.

8Akka Jesucristo na ipaoni keskara
ipanaka. Anakai iskaratia fetsatiroma.
9Akka fetsafafe mato anorima
yoipaikani, a tsda nikamisma keskara.
Naskaké ato nikayamakafe mato
iskafaki yoipai ani kiki: “N6ko xinifafe
noko yoinifo keskara nd nami fetsa
piaino noko shind méra noko
shinamasharatiro,” ix6 mato yoipai ani
kiki. Akka a no piaitokai noko shina
méra noko shindmasharatiroma.
Askatamaroko Niospa noko noix6 noko
imasharatiro a keskara shara né ind.

10Naskaké n6 chanimara famis
Jesucristo ifi cruz ikakinoax noko
naxoni noko chaka noko soaxoxiki.
Akka Jesucristo chanimara fatama na
Moisés ato yoini keskara fisti chanimara
famisfo. Naskaké afafekai ato chaka
soaxotirofoma.

11 Akka na Moisés ato yoini keskai a ato
Nios kifixomis xanifo fisti, ares fisti pexe
kene fetsa méra ikipaoni, nd méra yoina
ina imiya ikiké 6iki Epa Niospa ato chaka
soaxond. Akka na yoinafafe ato kaya pexe
rasi pasotaixo koofapaonifo. 12Naskarifiai
Jests Jerusalén pasotainoax noko
omiskdixoki afe imi foax noko naxoni noko
chaka noko soaxoxiki a keskara shara no
ind. 13Akka nori Jests ipaoni keskara
inokafe a nd ipaoni keskara ana ixikima.
Naskaxo afe kaifafe potanifo keskafaki
nokori nofe yorafafe potatirofo. Naskakaxo
Jests ichaketsanifo keskafaki nokori a6xo
ichatirofo. Akka Jestisnoa chaka
shindmisfo keskafaki nokori a6xd
chakafatirofo. 1*Nono mai anoax ndo
omiskoifiki n6 shinachakaima, ma nomai
tapiax nono mai ano n6 ipanakama.
Askatari ma n6 tapia a Nios ika ari nokoax
no afe ipanaka. Naskaké na no
manasharamis.

15 Jestis noko naxoniox6 nd Epa Nios
aicho fai. Akka no yoiki iskafatiro:
“Aicho Epa Niosi, mi Fake Jests éfe
Ifokoi. A6x0 € mia aicho fai,” ix6 no
yoitiro. 16Askatari ato
shindmakiyamakafe ma afarayaxo a
afaamaisfo ato inasharakafe. Ma ato
askafaito 6iki Nios matoki
inimasharakadi kiki.

17 Akka na ichanati pexe anoxd Niospa
meka mato yoimisfo ato
nikasharakéifafaikafe. Naskax na mato
yoiaifo keskakoikafe. Nafafe mato
kexesharamisfo ma Jestis nikasharano.
Akka nafaferi tapiafo Nios ari
nokoaifafe ato yokaxii iskafaki: “éMa
éfe meka ma ato tApimasharamismé?”
ix0 ato yokaxii. Naskakeé ato
nikasharakafe inimakdindfo. Akka ma
ato nikayamaino inimatirofoma,
shinachakatirofo. Naskaxd mato
axosharatiroma.

18Nokori Epa Nios kifixokafe. Epa
Niospa noko amapaiyai keskara ma no
apaimiski. Naskaxo noko shind méraxo
no afaa chaka shindima. No
isharapaikoi. 1°Eari Nios kifixokafe
matoki ea samama nichind € and mato
fe ind.

Ato Nios kifixoyana ma mekai
xateki ato yoini

20-21Epa Niospa noko inimamakoimis nd
afaa shinachakanoma. Noko Ifo Jests ma
nokodnoax nafiaké Apa Niospa otofani
Jests keyokdi findax noko kexemis ind.
Jestis noko naxoniénoax Epa Nios fe no afe
yora ipanaka. Naskaké ma afara shara
yopaito Epa Niospa mato indtiro a mato
apaiyai keskara shara ma ané. Afe Fake
Jesucristooxo noko shind méra noko
shindmasharax nokoki inimakdixii.
Naskaké keyokéichi Jestisnoa nod
yoisharapakenaka. Naskara sharakoi
ipanaka.

22Ffe yora mishtichi, na € mato ichapama
yoia keskara nikasharakéfe fena fenakakima.
Na & mato kenexona keskai mato shina méra
mato shindmasharaxii kiki. 22E mato yoipai
ma nofe yorashta Timoteo iskaratia karaxa
méranoax ma tsekea. Akka samamashta
ekeki oano € afe kai mato ari.

HEBREOS 13

24Keyokoi ichanakaxo a mato Niospa
meka yoixomisfo yafi a mato
kexemisfori no ato yoisharai. Akka nono
Italia anoxori nd Nios Ifofaafaferi mato
yoisharakani.

25Epa Niospa keyokoi mato noiki
mato shara faxofafaind. Na tii.

